Молитвы об отыскании украденного, от вора





Мученику Иоанну Воину 


Воин-мученик изобличал в краже воров. Умер он мирно в глубокой старости, но муче�ния за Христа он перенес раньше. Иоанн Воин открывает похищенное.





Молитва первая


О  преславный угодниче Христов Иоанне Воинственниче, храбрый еси  в	ратех, врагом прогонитель и	обидимым заступник, всем правос-лавным христианом великий заступниче и угодниче Христов, помяни нас, грешных и недостойных рабов, в бедах, скорбех и печалех, и во всяцей злей напасти, и от всякаго злаго и обидящаго человека защити нас: дана бо тебе благодать от Бога молитися за нас, грешных, зле страждущих. Избави нас от обидящих нас, буди нам поборник крепок на вся видимыя и невидимыя враги наша, да твоею помощию и крепким предстательством и  поборством посрамятся вси являющии нам злая! О великий поборниче, Иоанне Воинственниче, не забуди нас, грешных, молящихся тебе и просящих твоея помощи и неоскудныя милости, и сподоби нас, грешных и недостойных рабов, получити от Бога неизреченная благая, яже уготована любящим Его, яко подобает Ему и  всякая слава, честь и поклонение, Отцу, и Сыну, и Святому Духу, ныне и присно и во веки веков. Аминь.





Молитва вторая


О, мучениче Христов Иоанне Воине! Храбрый во бранех, и скорый заступник православных христиан в бедах и напастях их, по данной благодати от Бога! Буди нам поборник крепок на вся видимыя и невидимыя враги наша. Воинству нашему на вра�ги победу даруй, да смирятся противящии�ся нам и вразумятся, и Бога истиннаго по�знают и святую Его Церковь Православ�ную. Мы же, грешнии, да сподобимся прославляти Господа Спаса нашего во Царст�вии Его вкупе с тобою во веки. Аминь.





Молитва третья


О преславный угодниче Христов Иоанне Воине! Храбр был еси в ратех, врагом прогонитель и обидимых заступник, ныне же и всем православным Христианом скорый по�мощник являешися. Помяни нас, грешных и недостойных, и заступи нас в бедах и скорбех и печалех и во всякой злой напасти, и от всякаго злаго и обидящаго человека защити нас: тебе бо дана бысть от Бога благодать молитися за ны грешныя (имена), зле страждущия. О, великий поборниче, врагов прогонителю, христолюбиваго воинства по�кровителю и обидимых заступниче, Иоанне Воине! Не забуди нас грешных, молящихся тебе и твоея  помощи и неоскудныя милости просящих, и сподоби ны грешныя и недостойныя неизреченная благая от Бога получити. Яко Тому подобает всякая слава, честь и по�клонение, Отцу и Сыну и Святому Духу, ны�не и присно и во веки веков.





Молитва четвертая


О великий Христов мучениче Иоан�не, правоверных поборниче, врагов прогонителю и обидимых заступниче! Услыши нас, в бедах и скорбях моля�щихся тебе, яко дана тебе бысть благодать от Бога печальныя утешати, немощным помогати, неповинныя от напрасныя смерти избавляти и за всех зле страждущих молитися. Буди убо и нам поборник крепок на вся видимыя и невидимыя враги наша, яко да твоею помощию и поборством по нас посрамятся вси являющии нам злая. Умоли Господа нашего, да сподобит ны грешныя и недостойныя рабы Своя получити от Него неизреченная бла�гая, яже уготова любящим Его, в Троице Святей славимаго Бога, всегда ныне и присно, и во веки веков. Аминь.





Великомученику Феодору Тирону 


Св. Феодору, так же как и Иоанну Воину, молятся об отыскании украденного.





Тропарь, глас 2


Велия веры исправления, во источнице пламенне, яко на воде упокое�ния, святый мученик Феодор радовашеся: огнем бо всесожегся, яко хлеб сладкий Троице принесеся, Того мо�литвами, Христе Боже, спаси души наша.





Кондак, глас 8


Веру Христову, яко щит, внутрь приим в сердце твоем, противныя силы попрал еси, многострадальче, и венцем Небесным венчался еси вечно, Феодоре, яко непобедимый.


